
S KICHIK BIZNES VA XUSUSIY 
TADBIRKORLIK SOHASINING 
IQTISODIY KOʻRSATKICHLAR 
TIZIMINI STATISTIK 
BAHOLASHNING USLUBIY 
JIHATLARI
Arzikulov Otabek Ali oʻgʻli
Kadrlar malakasini oshirish va statistik tadqiqotlar instituti
mustaqil izlanuvchisi dotsent 

Annotatsiya: Ushbu maqolada kichik biznes va xususiy tadbirkorlik sohasining iqtisodiy ko‘rsatkichlar tizimini statistik 
baholashning nazariy-metodologik jihatlari ko‘rib chiqiladi. Xususan, Kobb–Duglas ishlab chiqarish funksiyasini moder
nizatsiya, diversifikatsiya, investitsiyalash va innovatsion boshqaruv omillari bilan boyitish zarurati asoslanadi.

Kalit so‘zlar: kichik biznes, xususiy tadbirkorlik, Kobb–Duglas funksiyasi, statistik baholash, investitsiya, diversifikatsiya, 
samaradorlik, metodologiya.
Abstract: This article examines the theoretical and methodological aspects of the statistical assessment system for the 
economic indicators of small business and private entrepreneurship. In particular, the necessity of enriching the Cobb-
Douglas production function with factors of modernization, diversification, investment, and innovative management is 
substantiated.

Key words: small business, private entrepreneurship, Cobb-Douglas function, statistical assessment, investment, diver-
sification, efficiency, methodology.
Аннотация: В данной статье рассматриваются теоретико-методологические аспекты системы статистической 
оценки экономических показателей сферы малого бизнеса и частного предпринимательства. В частности, обо-
сновывается необходимость обогащения производственной функции Кобба-Дугласа факторами модернизации, 
диверсификации, инвестирования и инновационного управления.

Ключевые слова: малый бизнес, частное предпринимательство, функция Кобба-Дугласа, статистическая оценка, 
инвестиции, диверсификация, эффективность, методология.

K I R I S H
Bozor iqtisodiyotiga o‘tish jarayonida kichik biznes va xususiy tadbirkorlik mamlakat iqtisodiy taraqqiyo-

tining barqaror drayveriga aylandi. Mazkur soha nafaqat yangi ish o‘rinlarini yaratish, daromadlarni oshirish va 
aholi bandligini ta’minlashda, balki hududlar iqtisodiy salohiyatini faollashtirishda ham muhim o‘rin tutadi. Shu 
bois kichik biznes subyektlari faoliyatining samaradorligini aniqlovchi iqtisodiy ko‘rsatkichlar tizimini chuqur 
o‘rganish va ularni statistik jihatdan baholash dolzarb masalaga aylangan.

Kichik biznes va xususiy tadbirkorlik sohasining statistik tahlili iqtisodiyotning tarkibiy o‘zgarishlarini, inves-
titsion faollikni, innovatsion jarayonlarni hamda ijtimoiy-iqtisodiy rivojlanish darajasini aniqlashda muhim anal-
itik vosita hisoblanadi. Ushbu tizim yordamida ishlab chiqarish hajmi, bandlik, yalpi ichki mahsulotdagi ulush, 
soliq tushumlari, eksport hajmi kabi ko‘rsatkichlarning dinamikasi baholanadi, soha rivojiga ta’sir etuvchi omillar 
aniqlanadi va ularning o‘zaro bog‘liqlik darajasi statistik usullar asosida tahlil qilinadi.

Hozirgi sharoitda kichik biznes ko‘rsatkichlarini baholashda an’anaviy yondashuvlar bilan bir qatorda kom-
pleks statistik metodlar — indeks tahlili, korrelyatsion-regression modellar, kompozit indekslar va integral baho-
lash tizimlaridan foydalanish zarurati ortib bormoqda. Chunki iqtisodiy jarayonlarning murakkablashuvi, raqamli 
iqtisodiyotning kengayishi va hududlararo tafovutlarning chuqurlashuvi bu sohani yanada nozik tahlil qilishni 
taqozo etadi.

Mazkur maqolada kichik biznes va xususiy tadbirkorlik sohasining iqtisodiy ko‘rsatkichlar tizimini shakllan
tirish, ularni statistik baholash uslubiy asoslarini takomillashtirish hamda O‘zbekiston amaliyoti misolida ularning 
iqtisodiy samaradorligini aniqlash bo‘yicha ilmiy yondashuvlar ishlab chiqilgan. Tadqiqot natijalari orqali kichik 

hamda bu jarayon davlat siyosatini samarali shakllantirish uchun muhim amaliy ahamiyat kasb etadi.

M A V Z U G A  O I D  A D A B I Y O T L A R  S H A R H I
Kichik biznes va xususiy tadbirkorlikning iqtisodiy ko‘rsatkichlarini baholash masalasi bo‘yicha xalqaro va 

mahalliy olimlar tomonidan keng ko‘lamli tadqiqotlar olib borilgan. Bu soha, avvalo, iqtisodiy o‘sish, bandlik, 
innovatsiyalar va hududiy rivojlanish jarayonlarida kichik biznesning o‘rnini aniqlashga qaratilgan yondashuvlar 
orqali shakllangan.

T. Beck va A. Demirguc-Kunt kichik biznes subyektlarining moliyalashtirishga kirish imkoniyati ularning 
o‘sish salohiyatini bevosita belgilovchi asosiy omil ekanini ta’kidlaydi. Ularning fikricha, moliyaviy bozorlarning 
rivojlanmaganligi va kredit infratuzilmasining cheklanganligi sababli ko‘plab rivojlanayotgan davlatlarda KOB 
sektorining rivojlanish sur’atlari past bo‘lib qolmoqda. Aynan shu omil kichik biznes faoliyatini baholashda “moli-
yaviy kirish indeksi” kabi statistik ko‘rsatkichlarning kiritilishini talab qiladi.

P. Davidsson, L. Achtenhagen va L. Naldi o‘z tadqiqotlarida kichik firmalarning o‘sish dinamikasini 
aniqlashda ko‘p o‘lchovli yondashuvni taklif etadi. Ular o‘sish mezonlarini faqat daromad yoki bandlik ko‘rsat-
kichlari bilan cheklash noto‘g‘ri natijalarga olib kelishini, buning o‘rniga foyda, ishlab chiqarish hajmi, eksport 
ulushi va raqamli savdo indikatorlarini birlashtirish zarurligini qayd etadi.

Kompozit indekslar yaratish bo‘yicha M. Nardo, M. Saisana va A. Saltelli tomonidan ishlab chiqilgan “Hand-
book on Constructing Composite Indicators” (OECD, 2005) asari ushbu yo‘nalishdagi eng muhim metodik 
manba hisoblanadi. Mualliflar indikatorlarni tanlash, normallashtirish, vaznlash va birlashtirish bosqichlarini 
qat’iy statistik asosda tashkil etishni taklif etadi. Ayniqsa, ular kompozit indekslarda sezgirlik tahlili va validatsiya 
jarayonining ahamiyatiga urg‘u beradi.

I.T. Jolliffe o‘zining “Principal Component Analysis” nomli fundamental asarida (Springer) indikatorlar 
o‘rtasidagi bog‘liqlikni tahlil qilishda asosiy komponentlar tahlili (PCA) usulining afzalliklarini ko‘rsatadi. U PCA 
yordamida iqtisodiy ko‘rsatkichlar tizimidagi korrelyatsiyalarni aniqlash va eng muhim omillarni ajratib olish 
mumkinligini isbotlaydi. Bu yondashuv kichik biznes rivojlanishini kompleks baholashda eng samarali statistik 
vositalardan biri sifatida tan olingan.

Shuningdek, Jahon banki va IFC tomonidan O‘zbekistonda o‘tkazilgan “Business Environment in Uzbekis
tan as seen by SMEs” hisobotida kichik biznes uchun asosiy to‘siqlar sifatida soliq yuki, kredit stavkalari va 
infratuzilma sifati ko‘rsatib o‘tiladi. Bu hisobotda tavsiya etilgan indikatorlar — xususan, “tadbirkorlik muhiti 
indeksi” va “mintaqaviy raqobatbardoshlik indeksi” — milliy statistik baholash tizimlarini takomillashtirishda 
muhim ahamiyat kasb etadi.

OECD tomonidan ishlab chiqilgan “Composite Indicators of Country Performance” metodologiyasida esa 
ko‘rsatkichlarni integratsiyalashda turli normalizatsiya usullari (z-score, min-max, distance-to-reference)ni 
solishtirish zarurligi ta’kidlanadi. Bu yondashuv kichik biznes ko‘rsatkichlarini tahlil qilishda regional tafovutlarni 
aniqroq aks ettirish imkonini beradi.

Natijada, mavjud ilmiy manbalar shuni ko‘rsatadiki, kichik biznes va xususiy tadbirkorlikning iqtisodiy 
ko‘rsatkichlarini statistik baholashda multidimensial yondashuv, indikatorlarni kompleks indeksga birlashtirish 
va komponent tahliliga asoslangan matematik modellardan foydalanish eng samarali natijani beradi. Shu bilan 
birga, O‘zbekiston sharoitida Jahon banki, OECD va IFC tavsiyalarini mahalliy statistik tizimga moslashtirish 
kichik biznes siyosatini ishlab chiqishda nazariy va amaliy asos bo‘lib xizmat qiladi.

T A D Q I Q O T  M E T O D O L O G I YA S I
Tadqiqotda kichik biznes va xususiy tadbirkorlikning iqtisodiy ko‘rsatkichlariga oid ma’lumotlar O‘zbekiston 

Respublikasi Davlat statistika qo‘mitasi, Markaziy bank va Jahon banki ma’lumotlar bazalaridan olindi. Tahlil 
jarayonida mantiqiy, taqqoslama, korrelyatsion-regression va indeks tahlil usullari qo‘llanib, ko‘rsatkichlar o‘rta-
sidagi bog‘liqlik va ularning dinamikasi baholandi.

T A H L I L  V A  N A T I J A L A R
Kichik biznes va xususiy tadbirkorlik sohasini rivojlantirish har qanday mamlakat iqtisodiy taraqqiyotining 

muhim shartlaridan biridir. Ushbu soha iqtisodiyotning muhim lokomotivi sifatida ish oʻrinlari yaratish, aholi 
daromadlarini oshirish va innovatsion faoliyatni ragʻbatlantirishda hal qiluvchi rol oʻynaydi.

Agar tarixan Kobb–Duglas ishlab chiqarish funksiyasi ishlab chiqarish jarayonida hozirgi zamon ishlab 
chiqarish omillari — sohani investitsiyalash, modernizatsiyalash, diversifikatsiyalash, shuningdek, innovatsion 
g‘oyalar va innovatsion taraqqiyotni boshqarish omillarini inobatga olmagan bo‘lsa, bu bugungi kunda ularni 
kiritish zaruriyatini yuzaga keltiradi.

S Albatta, agar ushbu omillar ma’lum darajada “tekislanib”, ularning shaffofligi aniqlansa, u holda bu omillarni 
ishlab chiqarish funksiyasi samaradorligini oshirish uchun, bizningcha, ishlab chiqarish funksiyasiga kiritish 
mumkin.

Shunga qaramay, Kobb–Duglas ishlab chiqarish funksiyasiga bo‘lgan qiziqish kamaygani yo‘q, aksincha, 
ortib bormoqda. Chunki ushbu funksiyaning matematik shaffofligi va aniqligi mavjud bo‘lib, u ishlab chiqarish 
omillarining qaytimi tebranishini aniq ifodalay oladi.

Kichik biznes va xususiy tadbirkorlik sohasida ishlab chiqarish hajmini modellashtirishda ishlab chiqarish 
funksiyasidan foydalaniladi, yaʼni:

U (K, L)= ALbKv,
bu yerda: L – mehnat sarflari (yillik jami kishi soatda);
	 K – kapital xarajatlar jami asosiy ishlab chiqarish vositalari qiymati yoki sohaga kiritilgan investitsiyalar 

hajmi;
	 A – mehnat sarfi va kapital xarajatlardan tashqari boshqa umumiy omillar taʼsiri;
	 b va v – oʻzgarmas miqdorlar boʻlib, mehnat (L) va kapital (K) ning ishlab chiqarish elastiklik koeffitsi-

yentlari hisoblanadi.
Kichik biznes va xususiy tadbirkorlik sohasida ishlab chiqarish hajmining ortishida omillarning tebranishi 

doimiy yoki oddiy hol deb yuritiladi. Agar mahsulot hajmining o‘zgarishi ishlab chiqarish omillariga nisbatan 
kamroq bo‘lsa, unda omillarning tebranishi ham pastroq, qaytimi esa yuqoriroq bo‘lishi mumkin. Funksiyaning 
darajalari:

α + β< 1,
boʻlsa qaytimi, yaʼni samara pasayuvchi

α + β> 1,
boʻlsa, samara orttiruvchi deb yuritiladi.
Kichik biznes va xususiy tadbirkorlik sohasini statistik tadqiq etish — bu jarayon sohaning o‘ziga xos xus-

usiyatlarini inobatga olgan holda amalga oshirilishini talab etadi. Shu sababli, kichik biznes va xususiy tadbir-
korlik sohasini statistik tadqiq etishda mantiqiy ketma-ketlikni aniqlash hamda uning uslubiy asoslarini ishlab 
chiqish zarur (1-rasm).

1-rasm: Kichik biznes va xususiy tadbirkorlik sohasini statistik tadqiq etish bosqichlari

Hozirgi kunda kichik biznes va xususiy tadbirkorlik statistikasi mahsulot hajmi, tarkibi va dinamikasini, 
shuningdek, ishlab chiqarishni tashkil etish jarayonini hamda uning hududiy taqsimotiga nisbatan ijtimoiy-
iqtisodiy holatini hisobga olgan holda o‘rganiladi.

Kichik biznes va xususiy tadbirkorlik sohasini statistik o‘rganishning asosiy tamoyillari sifatida quyidagilar 
taklif etiladi: yaxlitlik, tizimli yondashuv, aniqlik, ishonchlilik, miqdoriy baholash, ilmiylik, muvofiqlik, maqsadlilik 
va qiyosiylik.

sohada qo‘llanilishi orqali quyidagi natijalarga erishish mumkin:
•	 iqtisodiy obyekt va jarayonlarning iqtisodiy-statistik tahlili, omillar o‘zgarishi va ularning o‘zaro bog‘liqligini 

aniqlash, resurslardan samarali foydalanish darajasini baholash hamda ularning alohida obyektlar bo‘yicha 
samaradorligini ta’minlash;

•	 shartnomadagi og‘ishlarni bartaraf etish va taraqqiyot natijalaridan kelib chiqib, kelgusi faoliyatni prog
nozlash;

•	 shartnomaviy reja va prognoz ko‘rsatkichlarining texnik-iqtisodiy hisob-kitoblarini amalga oshirish, 
shuningdek, ekzogen o‘zgarishlarning iqtisodiy obyektlar va ularning modellaridagi ta’sirini ifodalash.
Yuqoridagilardan kelib chiqqan holda, kichik biznes va xususiy tadbirkorlik sohasidagi iqtisodiy jarayonlarni 

statistik tadqiq etishning uchta asosiy usuliga e’tibor qaratish maqsadga muvofiq:
1.	 Nazariy statistikaning klassik usullari: statistik guruhlash, tanlanma usul, umumlashtiruvchi ko‘rsatkichlar, 

vaqt qatorlarining statistik tahlili va boshqalar.
2.	 Zamonaviy statistika usullari: ko‘p omilli statistik tahlil, korxonalarni atributiv belgilariga ko‘ra guruhlash, 

variatsiya, dispersion va kovariatsion tahlil.
3.	 Stoxastik usullar: tadqiqot operatsiyalarining stoxastik modellari, stoxastik dasturlash va zahiralarni bosh-

qarishning stoxastik yondashuvlari.
Kuzatishning statistik hisobot usuli — bu statistika idoralari tomonidan tasdiqlangan ko‘rsatkichlar asosida 

kichik korxonalar va mikrofirmalar tomonidan belgilangan muddatlarda qonuniy tartibda tuzilib, statistika tash-
kilotlariga yuboriladigan hisobot shakllaridir.

Maxsus uyushtirilgan kuzatish esa kichik biznes va xususiy tadbirkorlik sohasida muayyan maqsadni 
ko‘zlab, muntazam hisobotlarda keltirilmaydigan ma’lumotlarni to‘plash maqsadida o‘tkaziladi.

Kichik biznes va xususiy tadbirkorlik statistikasida statistik kuzatish quyidagi uch belgi asosida turlarga 
ajratiladi:
1.	 statistik to‘plam elementlarini qamrab olish darajasiga ko‘ra;
2.	 o‘tkazilish vaqtiga ko‘ra;
3.	 ma’lumotlar manbaiga ko‘ra.

Statistik ma’lumotlarni to‘plash usullari tashkiliy tamoyillarga ko‘ra quyidagilarga bo‘linadi:
a)	 anketa usuli;
b)	 ekspeditsiya usuli;
c)	 o‘z-o‘zini qayd etish usuli.

Kichik biznes va xususiy tadbirkorlik sohasida statistik guruhlash — bu tadqiqot obyektida sodir bo‘layotgan 
ijtimoiy jarayonlarni xarakterli belgilar bo‘yicha bir xil guruh yoki kichik guruhchalarga ajratib o‘rganish jara
yonidir. Masalan, agrar sektorda meva-sabzavotchilikka ixtisoslashgan fermer xo‘jaliklarini yer maydonlariga 
ko‘ra — yirik, o‘rta va mayda xo‘jaliklarga, yetishtirilayotgan mahsulot turlariga ko‘ra esa — meva, sabzavot, 
poliz, uzum va boshqa yo‘nalishlarga ajratish mumkin.

Statistik guruhlash usuli yordamida quyidagi vazifalar hal etiladi: hodisalarning ijtimoiy-iqtisodiy tiplari va 
tarkibiy tuzilishini aniqlash, unda ro‘y berayotgan siljishlarni o‘rganish hamda hodisalar o‘rtasidagi aloqalar va 
bog‘liqliklarni statistik tahlil qilish.

Kichik biznes va xususiy tadbirkorlik sohasida sodir bo‘layotgan ijtimoiy-iqtisodiy hodisalarni to‘liq kuzatish 
ancha murakkab bo‘lib, ko‘p vaqt va qo‘shimcha resurs talab etadi. Shu sababli, sohani statistik tadqiq etishda 
tanlanma kuzatish usulidan foydalanish maqsadga muvofiqdir.

Tanlanma kuzatish yordamida statistikada o‘rganilishi lozim bo‘lgan to‘plamdan zarur miqdordagi belgilar 
maxsus usullar asosida tanlab olinadi va ularning natijalari bosh to‘plamga tarqatish orqali qoniqarli axborot 
olish imkonini beradi. Har qanday tanlanma kuzatishning maqsadi — olingan natijalar asosida bosh to‘plamni 
xolisona xarakterlashdir.

Tanlanma kuzatish ma’lumotlari bosh to‘plamga quyidagi ikki usul orqali tatbiq etiladi1:
1.	 Qayta hisoblash usuli. Faraz qilaylik, tanlanma kuzatish oʻtkazilib, biror belgining oʻrtacha miqdori ( ) va 

salmogʻi (R) uchun ishonch oraliqlari aniqlangan:

(1)

va

(2) 

1	

S Tengsizliklar bosh toʻplam miqdori (N) koʻpaytirilsa, belgi qiymatlarining (x) yigʻindisi ( N) va oʻrganilayotgan 
belgiga esa boʻlgan birliklarning miqdori (PN) uchun ishonch oraliqlari:

(3)

va

(4)

Bu miqdorlarning xatolari P (t) ehtimol bilan mos ravishda ∆xN va ∆pN dan oshmaydi. 
2.	 Koeffitsiyentlar usuli. Baʼzi hollarda yoppasiga kuzatish maʼlumotlari tanlanma kuzatish usuli bilan 

tekshirib koʻriladi va unga tegishli oʻzgartirishlar kiritiladi. 
Kichik biznes sohasi statistikasida ijtimoiy-iqtisodiy jarayonlarning vaqt boʻyicha oʻzgarishini dinamika koʻr-

satkichi orqali tavsiflab koʻrsatish mumkin. Dinamika qatorlarini tahlil qilishning asosiy yoʻnalishlaridan biri ayrim 
vaqtlar oraligʻida kichik biznes sohasidagi ijtimoiy-iqtisodiy jarayonlar oʻzgarishining oʻziga xos tomonlarini oʻr-
ganishdan iborat. Bunda mutloq qoʻshimcha oʻsish, oʻsish surʼatlari, har bir foiz qoʻshimcha oʻsishning mutloq 
qiymati kabi dinamika qatorlarining mutloq va nisbiy koʻrsatkichlariga asoslaniladi.

Kichik biznes va xususiy tadbirkorlik sohasida mutloq qoʻshimcha oʻsish koʻrsatkichi har bir davr koʻrsatki-
chining oʻzidan oldingi davr yoki bazis davri koʻrsatkichiga nisbatan qancha birlikka ortgani yoki kamayganini 
tavsiflab, har bir davr koʻrsatkichi bilan oʻzidan oldingi davr yoki bazis davri koʻrsatkichi oʻrtasidagi farq koʻrin-
ishida aniqlanadi. Yaʼni:

Zanjirsimon usulda:		 Aoʻzg.= ui - ui-1	 (5)

Bazisli usulda: 		  Aoʻzg.= ui - u0	 (6)

Kichik biznes va xususiy tadbirkorlik sohasidadinamika qatorlari koʻrsatkichlarining oʻzgarish intensivligi 
har bir davr koʻrsatkichining oʻzidan oldingi davr koʻrsatkichiga yoki bazis davri koʻrsatkichiga nisbati bilan ifoda-
lanuvchi oʻsish (kamayish) surʼatlari koʻrsatkichi bilan aniqlanib, koʻrsatkich foizlarda ifodalanadi. Yaʼni:

zanjirsimon usulda 	 (7)

bazisli usulda	 	 (8)

Dinamika qatorlari koʻrsatkichlarining mutloq qoʻshimcha oʻsishi miqdori oʻzgarishlarini nisbiy miqdorlarda 
qoʻshimcha oʻsish surʼati koʻrsatkichi orqali ifodalash mumkin. Bu koʻrsatkich mutloq qoʻshimcha oʻsishni oʻzidan 
oldingi davr koʻrsatkichi yoki bazis davri koʻrsatkichiga nisbati koʻrinishida aniqlanadi. 

 yoki 	 (9)

Har bir foiz qoʻshimcha oʻsishning mutloq qiymati koʻrsatkichi mutloq qoʻshimcha oʻsishni qoʻshimcha oʻsish 
surʼatlariga nisbati koʻrinishida aniqlanib, faqatgina zanjirsimon usuldagina iqtisodiy mazmunga ega.

 yoki % , *= −0 01 1ói 	 (10)

Kichik biznes va xususiy tadbirkorlik statistikasida iqtisodiy indekslardan foydalanish orqali murakkab ijti-
moiy-iqtisodiy hodisalar omillari, ularning o‘zgarish darajasi va o‘zaro bog‘liqligini baholash imkoniyati yaratiladi.

Kichik biznes va xususiy tadbirkorlik sohasini statistik tadqiq etishning barcha bosqichlarida yuqorida kel
tirilgan usullardan keng foydalaniladi. Bu, o‘z navbatida, kichik biznes va xususiy tadbirkorlik sohasini statistik 

ta’minlashda muhim ahamiyat kasb etadi. Shu bilan birga, sohani statistik jihatdan baholash, uning istiqbolini 
aniqlash, rivojlantirish va samaradorligini oshirish bo‘yicha zarur chora-tadbirlarni belgilash imkonini beradi.

Raqobat sharoitida ishlab chiqarish salohiyatidan samarali foydalanish zaruriyatini alohida ta’kidlashga 
hojat yo‘q. Birinchidan, bozor muhitida “vakuum”, harakatsizlik, xo‘jasizlik va yo‘qotishlarga o‘rin yo‘q; 
ikkinchidan, o‘z imkoniyatlari va resurslaridan yetarlicha foydalanmaydigan korxona istiqbolga ega bo‘lmaydi 
hamda bankrotlik xavfiga duch keladi. Shu sababli barcha turdagi resurslardan oqilona foydalanish, ayniqsa 
ishlab chiqarishning barcha bo‘g‘inlarida tejamkorlikka rioya etish har bir korxonaning muvaffaqiyat qozonishida 
asosiy omil hisoblanadi (1-jadval).

1-jadval. Kichik biznes va xususiy tadbirkorlik sohasining agregat koʻrsatkichlarini indekslar orqali statistik 
hisoblash formulalari

KOʻRSATKICHLAR FORMULASI BELGILANISHI

Kichik biznes sohasining 
rivojlanish koʻrsatkichi 
indeksi 

qi
max va qi

min – tegishli soha ulushi 
koʻrsatkichining eng katta va eng past 
miqdori;
- qi

0 kichik biznes sohasining tadqiq 
qilinayotgan hududlardagi yalpi hududiy 
mahsulotidagi ulushi, %;
- ki koʻrsatkichlarning umumiy summadagi 
birlik beruvchi tortilgan koeffitsiyentlari

Mahsulot yaratish 
uchun ishlab chiqarish 
vositalarini ishlab 
chiqaruvchi korxonalarning 
umumlashgan indeksi (II)

1/2iyang.kir.mash.- qiymatning sohaga yangi 
kiritilgan mashina va jihozlar qiymatidagi 
ulushi indeksi;
1/2imav.quv.foy.- ishlab chiqarish vositalarini ishlab 
chiqarish sohasida mavjud quvvatlardan 
foydalanish indeksi

Ishlab chiqarish 
vositalaridan 
foydalanishning umumiy 
indeksi (III)

1/3imjq- mashina va jihozlar qiymatining 
sohadagi xoʻjaliklar asosiy vositalari umumiy 
hajmidagi nisbati indeksi;
1/3ieq - Kichik biznes va xususiy tadbirkorlik 
sohasidaenergetika quvvatlaridan foydalanish 
indeksi;
1/3imo‘ - Kichik biznes va xususiy tadbirkorlik 
sohasidaaylanma mablagʻlardan foydalanish 
indeksi

Kichik korxonaning integral 
indeksi (IIII)

1/2iqjq - sohada mavjud quvvatlardan 
foydalanish indeksi;
1/2ixax - sohada ajratilgan xarajatlar indeksi

Ijtimoiy infratuzilmaning 
yigʻma indeksi (IIV)

1/2ijx - sohada ish haqining hududlar boʻyicha 
oʻrtachaga nisbati indeksi;
1/2iujo - sohada faoliyat koʻrsatuvchilar 
uy-joylarining obodonlashtirish indeksi;
1/4itmm - sohada xizmat koʻrsatishning 
rivojlanishi indeksi

Ishlab chiqarish 
infratuzilmasining umumiy 
indeksi (I''IV)

1/3imj - xodimlarga toʻgʻri keladigan mashina-
jihozlar soni indeksi;
1/3iyut - umumiy yuk tashish hajmida soha 
yuklarini tashish ulushi indeksi;
1/3ixiz- sohaga koʻrsatilayogan xizmatlar 
qiymati indeksi

Kichik biznes sohasi oʻzaro 
bogʻliq faoliyatlarining 
yigʻma indeksi

S Hududlarda kichik biznes va xususiy tadbirkorlik sohasini ifodalovchi statistik koʻrsatkichlarni yanada ken-
groq ilmiy oʻrganish hamda tahlil etish maqsadida bir qator statistik koʻrsatkichlarni baholaymiz. Ular quyidagilar:

1. Kichik tadbirkorlik sohasining yalpi ichki mahsulotdagi ulushi koeffitsiyenti (Kkt).

 (11)

bu yerda: VSB – kichik tadbirkorlik subyektlari tomonidan yaratilgan yalpi qoʻshilgan qiymat hajmi; VM – 
hududlarda yaratilgan yalpi ichki mahsulotning umumiy hajmi.

2. Davlat budjetiga tushirilgan soliq yigʻimlarida kichik biznes subyektlari ulushi koeffitsiyenti (Ks)

 (12)

bu yerda: VNSB – kichik tadbirkorlik subyektlaridan budjetga toʻlangan soliqlar umumiy hajmi;VNM – res-
publika va mahalliy soliqlarning umumiy hajmi.

3. Mehnatga qobiliyatli aholining umumiy sonida kichik biznes sohasida ishlovchi subyektlar ulushi koeffit-
siyenti (KMQ)

 (13)

bu yerda: RSB – kichik biznes sohasida band boʻlganlar soni;
TN –mehnatga layoqatli aholining umumiy soni.
4. Mehnat subyektlariga nisbatan Kichik biznes va xususiy tadbirkorlik sohasidaishlovchilarning oʻrtacha 

mehnat haqlarining ulushi koeffitsiyenti (KMH)

 (14)

bu yerda: ZSB – kichik biznes sohasi xodimlarining oʻrtacha mehnat haqi; 
ZMO – jami oʻrtacha mehnat haqlari.
5. Mehnatga layoqatli aholi soniga nisbatan kichik korxonalar soni (Kkk)

(15)

bu yerda: NSB –kichik korxonalar soni.
6. Tarmoq belgilari boʻyicha kichik tadbirkorlik taqsimlanishining jamlanma koeffitsenti (Kjamlanma) yalpi 

hududiy mahsulotning hajmiga taʼsir qiluvchi sanoat, qurilish, qishloq xoʻjaligi va transport tarmoqlarining eng 
muhim iqtisodiy koʻrsatkichlari asosida hisoblanadi.

Berilgan koeffisiyentni hisoblash uchun iqtisodiyot tarmoqlari hisobga olinib, quyidagi formula tavsiya etildi: 

(16)

bu yerda: Ki –iqtisodiyot tarmoqlari
7. Mintaqa iqtisodiyotidagi umumiy investitsiyalar hajmiga nisbatan kichik biznes sohasidagi investitsiya 

ulushi koeffisiyenti (Ki):

 (17)

bu yerda: VOI – iqtisodiyotdagi umumiy investitsiyalar hajmi;
VIMP – kichik biznes va xususiy tadbirkorlik sohasidagi investitsiyalar hajmi.
Yuqoridagilardan kelib chiqib, hududlarda kichik biznes va xususiy sohasi rivojining iqtisodiy samarador-

ligini baholashning umumlashgan formulasi quyidagicha boʻlishi tavsiya etildi. Yaʼni: 

bu yerda: Ni – iqtisodiyot tarmoqlaridagi kichik korxonalar soni;
Nt – iqtisodiyot tarmoqlaridagi jami korxonalar soni.
Ushbu maʼlumotlarni bazis va shartnomaga nisbatan oʻzgarishini hisoblash mumkin. Bunday holatda for-

mula quyidagi koʻrinishda boʻlishi tavsiya etildi:

(19)

Koʻp hollarda taklif etilayotgan uslubiyotdan respublika va mintaqalar boʻyicha moliyaviy–iqtisodiy koʻr-
satkichlar hamda koeffisiyentlarni hisoblash asosida kichik biznes va xususiy tadbirkorlik sohasi rivojlanishi 
boʻyicha samarali natijalarga ega boʻlish mumkin. 

X U L O S A  V A  T A K L I F L A R
Tadqiqot natijalari kichik biznes va xususiy tadbirkorlik sohasining iqtisodiy samaradorligini baholashda 

investitsiya, modernizatsiya va innovatsion boshqaruv kabi omillarning muhim ahamiyatga ega ekanini yana bir 
bor tasdiqladi. Taklif etilgan yangi matematik formulalar mintaqalar va respublika miqyosida kichik biznes sub-
yektlari faoliyatining samaradorligini yanada aniq, shaffof va kompleks tarzda baholash imkonini beradi. Ushbu 
metodologiya davlat organlari va moliyaviy muassasalar uchun mazkur sohani qo‘llab-quvvatlashga qaratilgan 
samarali siyosatni ishlab chiqishda muhim asos bo‘lib xizmat qiladi.

